
Di nehe 'ne di o'tä ma hña. Ñuhü Xänthò
	 Leo y escribo en mi lengua. 

Otomí de la Sierra
En este material encontrarás 

palabras o frases en la lengua 
otomí de la Sierra con sus 

diferentes significados. Estas te 
ayudarán a comprender los 

textos que se encuentran en el 
Libro del adulto, en el 

Pliego y en el Libro de lecturas. 
Para usar el Vocabulario te 

recomendamos que busques 
la palabra considerando la 

ubicación de su letra de inicio 
en el alfabeto de tu lengua, 

leas su significado, lo comentes 
con un compañero o tu asesor 
y consultes su ejemplo de uso.

Nu rä mpefi jawa gi timi'ra yu 
hña ge rä ñuhü Xänthò ne 

nan'yo hma. Di zei gi pä hña 
nehe n'yowi rä Hè'mi däjä'i, rä 
Dä xi'to 'ne rä Hè'mi dä hnehi. 

Pa gi hyon'a na Nuä ma yä 
hña ge gi hyonwa nt'ut'ä hña 
rä ñuhü Xäntho ne'ä 'be'äma 

hña niwi ni xambäte o ni 
minxadiwi ne hyoni ha nja 

dä 'to'ti.

N'tudi

Nuä ma yä hña jawa pa dä màspä rä 'mèfi ä 
xàmbäte 'neyä 'mèfi yä däkëï jä'i ja nxàdi nge 
nubù ja m'enxàdi Di nehe 'ne di o'tä ma hña. Ñuhü 
Xänthò. MIBES 3. Di un'ä 'na pèfi pa gi hyonña hña 
oxi yä n'tù'tä hña nge pèwa 'ne mahyoni nubù ja 
m'enxàdi pa hïndi hëï dä maa njoni. 

Nuä ma yä hña n'tù'ti xä nho tengü na: nubù rä n'yèi 
gi timbù yä hña 'ne yä n'tù'tä hña nge tengü rä n'tù'ti 
yä munts'ä n'to'ti nge n'tüdï xä nho ko nzï pothi; nubù 
ja ngähä gi timbù 'mè'ä ne dä ma 'ne 'na tengü ha 
rä nja mahyoni. 

Nuä ma yä hña bi 'tò'te ko rä nge'ä rä hña ñuhü 
Xänthò. Di tòm'e ge gi dähoni hapù gi dèk'ä rä hña 
n'to'ti 'ne dä màx'äï xä nho gi jua'tä yä gi pädï nge 
nu'ä ni hña.

¡Jamadi nge xkä kua'tua ja rä ndüts'èdi!

¿Ha ni thoni rá Nuä ma yä hña?

Nubù rä Nuä ma yä hña yä xèkä n'to'ti 'ma hoki tengu dä kohi 
'tohni, tengu 'to, gi thini da 'tohni ge yä munts'ä hña ge nimùna.

Gà'tho yä munts'ä hña, nubu rä ngähä gi thini rä hña 'ne nubu 
rá nyèhi 'mè'ä 'ne dä ma 'ne nja ma japi.

Nts'àna mfädi 'Mè'ä ne dä ma:
N'to'tä hña nge gà'tho nja tengü rä xèkä 
hña oxi rä hña nge 'naigü yä nzùni nge 
ja'ä ne dä mede ko 'na rä n'tëkëï pa dä 
fädi.

Gekua pa nthoni:
Gi nehya yä nts'àna mfädi pa ge'ù ni 
mfàtsiwi 'ne pa ge'ä ni xàmbäte.

'Mè'ä ne dä maHña ge dä thoni 

Gekua pa nthoni

Nuä ma yä hña  

B/b
Budista 'Mè'ä ne dä ma:

Munts'ä n'tëkëï nge bi jabù ma xòts'e 
India nge honi dä hyèyä jä'i pa ge'ù ne 
ma nho, rä nho 'ne yä n'ù pa dä zòmbù 
ma juäni hogä n'yomfëni.

Gekua pa nthoni:
Rä t'ùmandazèhè Gamani ge'ä 'na 
'mede ge bi fùpù ja yä budista. 

D/d
Dänegü ge Pets'ä 
Mèti pa Nu'mù gä 
Ndäk'ëï (Afore<?>)

'Mè'ä ne dä ma:
'Mede zèhè nge di dä'tä 'na dänegü 
pa 'na mèfi nge nthüts' ï ja IMSS* o xi ja 
ISSSTE* hapù pa njombï 'na nzï tùki rä 
thähä di ge gà'tho yä pa xï mpèfi. Tsà 
dä maa njùki nu'mù yá nzï ndò 'ne yá 
nte ma 'mèfi di pèfi.

Gekua pa nthoni: 
Nu'mù mi pe'ä ma ta mi tsà xtä ngon' ï 
ts'ùbù ja rä Dänegü ge Pets'ä Mèti pa 
Nu'mù gä Ndäk'ëï (Afore).

  Di nehe 'ne di o'tä ma hña. Ñuhü Xänthò.



7

G/g
gät'i (tse) 'Mè'ä ne dä ma:

Xèkä hñä pagi xi na thuhu bèhä xin tsè.

Ma hyoni:
Rä Xèkä hàhi botha dehe ua jan 
xinmàhihù ge ème xin gät'i.

gi yopä 'yomfëni ni 
hña

'Mè'ä ne dä ma:
Ge'ä 'na xèki hè'mi däjä'i hapù da 
mahoki ya 'mèfi pa da bädi 'mep'ù ga 
n'to'ti nu hña.

Gekua pa nthoni:
Da mi hoki ya 'mèfi nge ja'bù ja xèkä 
hè'mi gi yopä 'yomfëni ni hña. 

Nuä ma yä hña  

H/h
¿Ha mi pädi nge…? 'Mè'ä ne dä ma:

Geä 'na xèki hè'mi däjä'i hapù n'yowi 
ya hoga hña pa da zà da bädi di nehe 
nts'edi.

Gekua pa nthoni:
Gi nehe na xèki ¿Ha mi pädi nge...? ne 
da mi nehe ya nts'àna mfädi.

hè'mi huahna 
mfädi

'Mè'ä ne dä ma:
Hè'mi nge ù'ti 'ne man'ä mfädi pa ge'ä 
'na n'yomfëni njàxfëni.

Gekua pa nthoni:
Nuna hè'mi huahna mfädi ja 
'nami'nan'yodäyä pèfi.

  Di nehe 'ne di o'tä ma hña. Ñuhü Xänthò.

I/i
indú 'Mè'ä ne dä ma:

Mengüni nexä India, 'na rä dä hnini ni 
gohi ranwadi Dä Hài Asiátiko.

Gekua pa nthoni:
Ma Hè'mi dä hnehi pètsi yä nt'ot'i ni 
netsi indú.

isla 'Mè'ä ne dä ma:
Thëkië'i ge bä fùdi bi neki Arabia, nda rä 
xèki ni gopù ra Asia.

Gekua pa nthoni:
Ra xàmbäte sufí 'na rä xekä 'mede ge 
xongähu isla.

Nuä ma yä hña  

M/m
mado mbojänthe 'Mè'ä ne dä ma:

Ñado ja na may'e. Xi nhë'i di tets'e ne xi 
nts'o nge'mù da ne da nexä jä'i. 

Ma hyoni:
Ja mado mbojänthe da zà ga hanthù 
ya za nge ja'bù.

Mikrosoft Word 'Mè'ä ne dä ma:
Ntsàna mfàts'i pa dä mba mahyonibù 
ja nimfënibòja nge nubù ya jä'i i tsà 
hònt'ä 'bè'ä dä 'yo'ti.

Gekua pa nthoni:
Tsòkä nimfënibòja pa gi xàngä na 'mefi 
Mikrosoft Word.

m'ènhna nts'onhni 'Mè'ä ne dä ma:
Tsùkuä nge mbembä 'na jä'i pa dä xifi 
nge ni 'yëhë di n'yüdi hapù ba nts'onhni. 

Gekua pa nthoni:
Bi 'mèngä 'na m'ènhna nts'onhni pa gä 
maa ja 'na rä pèti.

  Di nehe 'ne di o'tä ma hña. Ñuhü Xänthò.

m'ènhña 'tègi 'Mè'ä ne dä ma:
Tsùkuä nt'ot'e ge dä bëde ko'na rä 
hñanzedi. 'Ne ge go rä hnini dä 'yode 
be 'ne dä ma ja rä 'bida. 

Gekua pa nthoni:
Nu rä nzègi dä òde ja m'ènhña 'tegi mi 
ma'na hña ge bè ma nzoni bi sorä dä 
hië.

N/n
nehe ge nts'èdiña 'Mè'ä ne dä ma:

'Na rä hnehi ge rä nts'èdiña. Gen tsupi 
rä punto yä hña 'ne dä hma dä yoti 
tsùkuä. 

Gekua pa nthoni:
Mandë dä ot'e rä nehe ge nts'ediña nu 
rä tsùkuä Yä thähï nge rä te.

nt'eni 'mede ñajä 'Mè'ä ne dä ma:
Nt'ot'i ge hma rä 'mede bi thogi pa dä 
t'ot'e ra ñajä. Üdi mepù di hñaki ra ñajä 
'ne me ja dä hman ha ran pòthera 
ñajä.

Gekua pa nthoni:
No bu rá xàdi ma tsùntu gà mi 'yothe 
nda 'na nt'eni 'mede ñajä.

Nuä ma yä hña  

Nthüts'ï Njü'tä 'Mèfi 
(rfc<?>)

'Mè'ä ne dä ma:
Xèkä 'mede ma nthuspi a ya jä'í. Nyo'wi 
ya hña hinga hnòni, jèya bi 'mù'i ne 
ya hña bi un'ä ngunhmu pa hinda ma 
nthuts'i yondi.

Gekua pa nthoni:
Nu'mù ma fùdi da mpèfi du àkà ma 
xèkä 'mede Nthüts'ï Njü'tä 'Mèfi (rfc).

nts'àna mfädi 'Mè'ä ne dä ma:
N'to'tä hña nge gà'tho nja tengü rä 
xèkä hña oxi rä hña nge 'naigü yä nzùni 
nge ja'ä ne dä mede ko 'na rä n'tëkëï 
pa dä fädi. 

Gekua pa nthoni: 
Gi nehya yä nts'àna mfädi pa ge'ù ni 
mfàtsiwi 'ne pa ge'ä ni xàmbäte.

n'tëdi pagi 'yon'ä 
'tègi

'Me'ä ne dä ma:
Tsùkuä ge pezä dä rä yoni 'na rá jä'i ge 
di yona 'tègi ja rä däñu. 

Gekua pa nthoni:
Nu ma 'na rä jèya gä jùki man n'tëdi 
pagi 'yon'ä 'tègi. 

  Di nehe 'ne di o'tä ma hña. Ñuhü Xänthò.

S/s
selta 'Mè'ä ne dä ma:

Munts'ä 'tùhnini nge mi kuat'ma m'è'to 
nubù Europa 'ne Asia. 

Gekua pa nthoni:
Nubù ja ma Hè'mi nehë jabù ‘na 'mede 
nge bi nexpù yä selta.

Ts/ts
tsèdi ya dätso 'Mè'ä ne dä ma:

Tsèdi di kä'man dähi na xinmàhi. Nan 
fändi ù ma yonjä'ihù, no bu made 
kä'ma 'neki (na hëtsi ne na hàhi) ne 
no hä ingi tso gin'no (nan xinmàhi ya 
ndujä'i).

Ma hyoni:
Ngätsèdi ya tsèdi ya dätsò mi jut'p'a  ù 
ma yonjä'ihù.

Nuä ma yä hña  

tsùkuä mpòngähña 'Mè'ä ne dä ma:
Tsùkuä nge ò'tä 'na dänegü 'mèfi oxi 
jä'i nge pa dä 'yòtpämanho mi 'ra. 
Nu'ä tsùkuä mpòngähña pa 'mèfi 
'ne'ä tsùkuä mpòngähña gesè ge'u 
tengüdäya yä tsùkuä.

Gekua pa nthoni:
Gä àp'ä ndò Xuxè 'na tsùkuä 
mpòngähña pa gä hon'ä 'na 'na'yo 
'mèfi.

tsùkuä m'ènhña 
tsibi

'Mè'ä ne dä ma:
Tsùkuä ge ma 'tuni 'na jä'i pa da sifi 
hangü da gu'ti pa na nge'ä sibi xi hyoni.

Gekua pa nthoni:
Na ñatsi tsùkuä m'ènhña tsibi nge du 
ju'ti ke'tä du honi pa da fädi hapù di 
'mùi.

tsùkuä nu'ä xi'i 
'mègi 'yò'te

'Mè'ä ne dä ma:
Tsùkuä ge üdi bè hä dä thot'e pa dän 
hoki 'na behä. 

Gekua pa nthoni:
Ma nehe rä tsùkuä nu'ä xi'i 'mègi 'yo'te 
bi tsà dä ùt'i 'na rä mpèfi.

  Di nehe 'ne di o'tä ma hña. Ñuhü Xänthò.

tsùkuä n'tàdi 'mèfi 'Mè'ä ne dä ma:
Tsùkuä nge i hon'ä na jä'i pa di n'tun'ä 
'mèfi. 

Gekua pa nthoni:
Gä käxa ma tsùkuä n'tàdi 'mèfi ja rá 
mpà a nzi Xuxè. 

tsùkuä n'tò'tä tùhu 'Mè'ä ne dä ma:
Ge'ä n'to'ti nge i ma ne ja ni 'yu pa da 
di hoka 'na tùhù.

Gekua pa nthoni:
Pa da ma mahoki ma tùhù ge xò da 
di ho, ja nts'èdi ga tèn'ä mam'bù ja rä 
tsùkuä n'tò'tä tùhù.

tsùkuä pè 'tä mfädi 'Mè'ä ne dä ma:
Rä nt'ot'i ge i ja rä 'yomfeni ge 'na rä 
hogä hmansè.

Gekua pa nthoni:
Dä nehe rä tsùkuä pè'tä mfädi ge rä 
'Yëthi ma ya'bù ge i timbù ja rä Hè'mi 
däjä'i.

Nuä ma yä hña  

Tsùkuä 'Mèfi Dofùi 'Mè'ä ne dä ma:
Tsùkuä däs'tabi nge ma hokibù M'ondà 
nge üyä n'yohù, ngü'tätho di jäts'yä 
ts'èdi 'ne'ù ni 'yëhë dä 'yò'te tengü mèfi 
dofùi. 

Gekua pa nthoni:
Nu'ä ma 'tù 'mù yá di zi 18 njèya dä 
gùk'ä rä Tsùkuä 'Mèfi Dofùi. 

tsùkuä 'nats'i 'Mè'ä ne dä ma:
Tsukùä ge hòmbu hapù ximhài di muï 
ge pa da fädi tego ne hapù nexyu jä'i. 
nuä togo hon'ä nt'ëdi'ä tsà da bòmbù 
hapù netsi 'ne dä yùrbù ma 'nanwadi 
hnini. 

Gekua pa nthoni:
Na mba ga hokä ma tsùkuä 'nats'i pa 
dä zà ga mbagà mi 'na yù dähnini ja 
gà'tho ximhài.

ts'ònt'ègi 'Mè'ä ne dä ma:
Tsòhe thègi yo'ui rä njumi ge di dùt'i. 
tengu ran ja tsà din ja ‘na o yoho asas. 

Gekua pa nthoni:
Nu rä jä'i òt'e rä tùhu bu rä ts'ont'egi. 

  Di nehe 'ne di o'tä ma hña. Ñuhü Xänthò.

Z/z
zaxjù 'Mè'ä ne dä ma:

Tsa ge xin ba ra 'yètsa 'ne rä hña tengu 
ran xunmi. Gàtho yä paxi ni iandi ne 
thàt'i ra 'iadi gepu o bu yá xäjù.

Gekua pa nthoni:
No 'ua M'ondà ja yä hnini ge no rä 
zaxju pan thoni gehmu tsa'i 'na motsù. 

Nuä ma yä hña  

'
'mà'tä 'tùtsùkuä 'Mè'ä ne dä ma:

Xèkä tsukuä nge n'yowi ya n'to'ti nge 
n'të'tamù'i nuä man'bù. Ja'mù i man'ä 
'na hña ne ja'mu i xi'ä'na nge da zi 'na 
ntha'i.

Gekua pa nthoni:
Nu'mù ma thokà ja thi a mpà ja ts'ä'ti, bi 
'nakà 'na 'mà'tä 'tùtsùkuä.

'mede nt'ëkëi 'Mè'ä ne dä ma:
Rä 'bede ma ya'mù ge 'ne dä ma 'mè'ä 
xùnja à nts'àni xùnja ge xù òt'iu jä'i mi ja 
yù mfadi o yu ts'èdi.

Ma hyoni:
Nu'ä 'mede nt'ëkëi rä t'ègi ko rä zahua i  
ma ge tengütho 'na rä jä'i

'mede xi nja 'Mè'ä ne dä ma:
Hma ge i ja pä jatho yu jä'i dä bädi 
'bè'ä hapù xinja. 

Gekua pa nthoni:
Rä 'mede xi nja ge dä nehe eme xä 
nho.

  Di nehe 'ne di o'tä ma hña. Ñuhü Xänthò.

'mede xi'to Web 'Mè'ä ne dä ma:
'Me gi ne gi pädi gi timbù ja nthuhu 
hüxhyù jä'i bù ja interne 'na mi 'nan'yo 
'bèbä n'yowi tengü yù nt'ot'i, yù n'kàtsi, 
yù nt'òde 'ne yù nthandi.

Gekua pa nthoni:
Hmikni nimfënibòjä pa ga hongà ä 
'mede xi'to web ge inea.<?>

'medetesè 'Mè'ä ne dä ma:
N'to'tä hña pa nge 'na jä'i dä mesè rä 
te. Pebù yä hämfëni tengü rä thühü, yä 
jèya 'ne yä pa, yä thühü'ù yä ta 'ne yä 
'tuhni, ko ge'ä 'mè'ä gà'tho xä thogi ja 
rä te, 'ne mi 'ra.

Gekua pa nthoni: 
Ma nde dä ne'ä ma 'medetesè pa 
gà'tho ma mfàts'i'me.

Nuä ma yä hña  

Ke'tä i ma

N'to'ti ja 
rä tsùkùä

Ke'tä i ma
Gekua pa 

nthoni
Nu'bù

bènt'i fènt'i Bi mba ma 
fènt'i.

Njùtsi, Mextantòhò 
Nde'ma.

bòta xita Nu'ä ma xita rä 
thühü Xua.

K' ïnjua, Hñe'thò, 
Pon'tämajuäni.

tañu Nu'ä ma tañu 
rä thühü Xua.

Tudi, Hñë'thò, 
Pon'tämajuäni.

ndäpa Nu'ä ma ndäpa 
rä thühü Xua.

K' ïnjua, Hñe'thò, 
Pon'tämajuäni.

dähmi bazu Ndän ho'ä ni 
bazu.

K' ïnjua, Hñe'thò, 
Pon'tämajuäni.

dänxu mote Na mote ma 
ho'to.

Njùtsi, Mextantòhò 
Nde'ma.

dèngü sèkä Nu'ä sèkä 
münts' ï bi 
n'yots'i.

Tùdi, Hñë'thò, 
Pon'tämajuäni.

dèspi xidètsibi* Nu'ä xidètsibi 
ma hoto.

K' ïnjua, Hñe'thò, 
Pon'tämajuäni.

eme ame Ame di joya na 
bätsi.

Njùtsi, Mextantòhò 
Nde'ma.

fo'yo chùgù Nu'ä chùgù 
mafi.

Tùdi, Hñë'thò, 
Pon'tämajuäni.

  Di nehe 'ne di o'tä ma hña. Ñuhü Xänthò.

Ke'tä i ma

N'to'ti ja 
rä tsùkùä

Ke'tä i ma
Gekua pa 

nthoni
Nu'bù

juai jua'tègi Rá jua'tègi ja ra 
hët'i.

Nhñë'thò, Nhñë'thò, 
Pon'tämajuäni.

mbaoni ya ndähi Ya ndähi tza na 
paxi.

Njùtsi, Mextantòhò 
Nde'ma.

nana mbë 'Yapa nt'ëdi a 
na mbë.

Njùtsi, Mextantòhò 
Nde'ma.

nkàt'à nkot'i* Nu'ä t'ùhni di 
nkot'i.

K' ïnjua, Hñe'thò, 
Pon'tämajuäni.

nthotho zämi* Zämi tsu'ä 
thühü.

K' ïnjua, Hñe'thò, 
Pon'tämajuäni.

nzu dänxü* Nu'ä dänxü rä 
thühü Maya.

K' ïnjua, Hñe'tho, 
Pon'tämajuäni.

t'egi 'yot'ègi Nüa ma 'yot'ègi 
hïngï ho.

Tùdi, Hñë'thò, 
Pon'tämajuäni.

t'igi ngünt'o* Nu'ä doja obù 
ja ngünt'o.

K' ïnjua, Hñe'thò, 
Pon'tämajuäni.

t'ùbatsiga dèngüt'ùhni* Nu'mù ndï 
dèngüt'ùhni.

K' ïnjua, Hñe'thò, 
Pon'tämajuäni.

xabu xabo Rá xabo jùki ra 
fùgi.

Nhñë'thò, Nhñë'thò, 
Pon'tämajuäni.

Nuä ma yä hña  

Ke'tä i ma

N'to'ti ja 
rä tsùkùä

Ke'tä i ma
Gekua pa 

nthoni
Nu'bù

xaha xüdï* Nu'ä xüdï ndä 
nxa.

K' ïnjua, Hñe'thò, 
Pon'tämajuäni.

xanhma xenhma Xenhma gi 
tènui'ä xi'a'ui ni 
xàmbäte.

Njùtsi, Mextantòhò 
Nde'ma.

xi ts'ùtpi un'ni Metpä' hapù 
xin ùn'ni.

Njùtsi, Mextantòhò 
Nde'ma.

xon'na nsòmhmi* Nu'ä ni 
nsòmhmi xä 
ma.

K' ïnjua, Hñe'thò, 
Pon'tämajuäni.

yatho yabùtho* Nugà di 'mùi 
yabùtho.

K' ïnjua, Hñe'thò, 
Pon'tämajuäni.

yosiento yonthebe Da ta'i 'na ra 
oni ge di mu'ui 
yonthebe.

Nhñë'thò,Nhñë'thò, 
Pon'tämajuäni.

yùmanho yùnmanho Na dòni 
yùnmanho.

Njùtsi, 
Mextantòhò 
Nde'ma.

'maxi b'axi Rá b'axi xin 
thèni.

Nhñë'thò, Nhñë'thò, 
Pon'tämajuäni.

  Di nehe 'ne di o'tä ma hña. Ñuhü Xänthò.

Di nehe 'ne di o'tä ma hña. Ñuhü Xänthò
	 Leo y escribo en mi lengua. 

Otomí de la Sierra
En este material encontrarás 

palabras o frases en la lengua 
otomí de la Sierra con sus 

diferentes significados. Estas te 
ayudarán a comprender los 

textos que se encuentran en el 
Libro del adulto, en el 

Pliego y en el Libro de lecturas. 
Para usar el Vocabulario te 

recomendamos que busques 
la palabra considerando la 

ubicación de su letra de inicio 
en el alfabeto de tu lengua, 

leas su significado, lo comentes 
con un compañero o tu asesor 
y consultes su ejemplo de uso.

Nu rä mpefi jawa gi timi'ra yu 
hña ge rä ñuhü Xänthò ne 

nan'yo hma. Di zei gi pä hña 
nehe n'yowi rä Hè'mi däjä'i, rä 
Dä xi'to 'ne rä Hè'mi dä hnehi. 

Pa gi hyon'a na Nuä ma yä 
hña ge gi hyonwa nt'ut'ä hña 
rä ñuhü Xäntho ne'ä 'be'äma 

hña niwi ni xambäte o ni 
minxadiwi ne hyoni ha nja 

dä 'to'ti.

DISTRIBUCIÓN GRATUITA
MA DA'TITHO

Este programa es público, ajeno a cualquier partido político. Queda prohibido su uso para fines distintos a los establecidos en el programa. MEVyT Indígena Bilingüe

ñuju • nuxu • ñojo • noxo • 
yüju • jühu • ñuhü xänthò

Nuä ma yä hña
Vocabulario

